
TOSA teseȣatatenikonrharen tiseȣetakȣen Niiohne, 
taseȣetakȣenhak kati oni niihne. 



Eso nah kanaktake tkanaktenion ne Rakeniha 
raononskon, aseken nohia naiotonhake akȣarorike ki; 
ȣakȣanaktaseronniennire kati, Nok nonen 
enseȣakatention, enkȣanaktaseronnienni oni, tentke nok 
ienskȣaiatenhaȣe: nʼetho ki oni nise nonȣe 
naesehȣenterontake 
tsinonȣe 
nenkiterontake.



Í꞉i, Sawátis, tsatateʼkénha raónha ne thawetákwen 
raonhà꞉ke ne Ié꞉sos ne roronhiakén꞉en óni ne 
kanakeráhsera tánon roteʼnikonratstáton, 

thóh nón꞉we tsi kawenhó꞉te 
ne konwanaʼtónhkwa 

     
         Patmos tiorì꞉wa ne
         raowén꞉na ne Ní꞉io
         tánon ne roriwanirá꞉ti
         ne Ié꞉sos. 



Kwáh oksaók tsi ní꞉iot tonkasátenhne, tánon thóh 
karonhiá꞉ke wanitskwaratsérote, saiá꞉ta thóh 
renskwá꞉here nanitskwárane! 



Ethò꞉ne onkathón꞉teʼne kwáh tsi niatehá꞉ti ne 
rononhné꞉nion thóh karonhiá꞉ke ó꞉ni nonwenhtsá꞉ke 
ó꞉ni ne ná꞉kon tsi ionwenhtsá꞉te ó꞉ni 
ne kaniatarakeʼkowáhne, tanon 
ratikwé꞉kon né꞉tho nón꞉we 
nihathì꞉teron, 
teonwarihwákwahse, . . . 



. . . “Tsi niká꞉ien ne thóh renskwáhere nanitskwaráhne 
ó꞉ni raonhà꞉ke ne teiotinaʼkaronhtón꞉ha owí꞉ra ne 
naonwashén꞉naien ó꞉ni 
taonwarénhsaron ó꞉ni 
rohiatanerákwat ó꞉ni 
roshatstenhserá꞉ien né꞉ne tsi 
nienhénwe tanon tsi nén꞉we 
enkénhake!”



Tánon waʼkatkáto ne onatatokénti, né꞉ne á꞉se 
Jerusalem, tahiosnentonhá꞉tie karonhiá꞉ke Niió꞉ne 
nontá꞉we, kaweienhnenhtá꞉on tsi ní꞉iot ne iehiá꞉tase 
iakoraséston tsi rotiniát꞉ke ne rónhkwe. 



Tánon onkathón꞉teʼne iowenhnakaré꞉ni thóh nontá꞉we tsi 
tewanitskwarahtseró꞉te watón꞉nions, “Satkáto, ne tsi 
ronónshote ne Ní꞉io thóh skátne nonkweʼó꞉kons. Ne 
Raónha thóh enhenterón꞉take skátne ne ronón꞉ha tsi ne 
raó꞉ti Ní꞉io enkénhake; ne ronón꞉ha raón꞉ha raonkweʼ
tashón꞉as 
enkénhake, 
tánon kwáh ne 
Ní꞉io raonhatsí꞉wa 
tsi enhatikweʼ
kónhake; raón꞉ha 
kwáh tsi 
niateiokaserá꞉kes tsi 
enshakokaseró꞉kewe.”



Eʼthó꞉ne ne raronhiakeró꞉non wahakenatónhase tsi 
kaniataratátie nonekanos ne natónnhest í꞉ken, thóh 
natehiostwá꞉te tsi ní꞉ioht ne teiostahrát꞉te otsishé꞉ra, 
thóh nontahionehnonhátse raohitskwáhrane ne Ní꞉io 
tánon ne teonakarontón꞉ha owí꞉ra thóh iotohéston 
asénhnon tsi tekanatokenhátse ne kanatowanénke.



Tánon ne kanatowanenke iáh othenen 
thateiotonhontsioni ne kará꞉kwáh khehs 
nasónt꞉thenhnekha kará꞉kwáh ne takaswát꞉thete, 
asé꞉ken ne ne raoiá꞉tanerakwahtshera ne Ní꞉io ne 
nahoswát꞉thetsera í꞉ken, tánon ne 
wathaseranihionthá꞉kwah ne ne teiotinakaronhtón꞉ha 
owí꞉ra. 



Ók iáh thaʼhó꞉tens ne iáh teiót꞉kweniens kwáh iáh 
tsiá꞉hontaweiate, khehs nón꞉ka ne ne iakó꞉hiote 
nhó꞉nowen, ók nek khók tsi 
niiá꞉kon ne iesenná꞉re 
ne teiotinakaronhtón꞉ha 
raoiá꞉tonhserake 
ne ionnhe.



“Ne Raónha thóh enhenterón꞉take skátne ne ronón꞉ha 
tsi ne raó꞉ti Ní꞉io enkénhake; ne ronón꞉ha raón꞉ha 
raonkweʼtashón꞉as enkénhake, tánon kwáh ne Ní꞉io 
raonhatsí꞉wa tsi enhatikweʼkónhake; 
raón꞉ha kwáh tsi niateiokaserá꞉kes tsi 
enshakokaseró꞉kewe. Ne kenhé꞉iat iáh 
tahonsakaién꞉take; naiontiónhnion 
tánon ne taionsénhto ó꞉ni 
naieronhiá꞉ken iáh taonsakaién꞉take, 
asè꞉ken ne tsionatserénhton 
ionatohéston.”



Iáh thaóthen ne iorihwahiesáhon shé꞉kon 
tahonsakát꞉tsenhrion ne thóh nón꞉we. Ók ne 
raonitskwáhra ne Ní꞉io tánon ne teonakarontónha 
owí꞉ra kwáh thóh nón꞉we nenhenteronhtáke, tánon ne 
raonhatsherashón꞉ahs 
kwáh 
enhonwasenhnaién꞉
seke; kwáh 
enhonwakonsáken, 
tánon ne raosén꞉
na thóh 
enkahiatón꞉ke 
rathiken-
kwarákes. 



Tánon waʼkhé꞉ken ne ronenhé꞉ion, ratisennhowá꞉nens 
tánon ken nihatisénhnasas, ronhné꞉te ohénton tsi 
wanitskwaratseró꞉te, tánon ne kahiatonseraó꞉kons 
ontenhotonkonháton. Shé꞉kon ó꞉ni ó꞉ia kahiatónsera 
ontenhotónko, né꞉ne kahiatónhsera ne iónhnhe. Tánon 
ne ronenhé꞉ion wathonwatiiatórehte ne 
tahioianenhá꞉we tsi 
nihotiiotenhseró꞉tens, ne tsi 
nikaiá꞉ton ne 
kahiatonhserá꞉kons.



tánon ón꞉ka nakoshén꞉na iáh tekaktsénhrion 
nakahiátonke ne kahiatonserá꞉kon ne 
iónhnhe thóh iahonwatiiatónhti tsi kanià꞉taro nótsire.



Ne Roʼnikonrí꞉ioston tánon ne ioniát꞉ke iá꞉ton, “Káts.” 
Tánon ahnion onkwé꞉takweʼkon nón꞉ka 
enhiakó꞉tonhtene ieron, “Káts.” Tánon ahnion ón꞉ka ne 
iakó꞉niatatʼtens káts. Ahnion ón꞉ka ne ionská꞉neks 
nahieiena noneká꞉nos ne ionnheón꞉we tsi enhionthá꞉ton.



Aseken ne Niio tsini sakohnoronkȣahon
    nonkȣe, iah tatesakohnonhianiheki
     nʼenskat ok roȣiraien, asakaon tosa
      aiahiheie tsini iakon tiakaȣetakon
        raonhake, ok eken tanon neh
           aiakoientake ne raonhake
            aietsenri atsennonniat.



Romans 3:23 Kwáh onhkwetaʼkwékon iakoriwáneren tánon 
aíhnon nióre thónʼnes ne Rawenni꞉io rahononsthatserákon. 

Romans 6:23 Naohkarhiátsera ne kariwáneren neh꞉ne tsi 
nieʼhiotʼthahínon ne kenhéion; nók ne Rawenni꞉io kwáh iáh 

ohthènen tehakaráiens tsi tatʼkáwas neh ionʼnheónwe 
atónʼnhes, neh tsi ratikwékon ne Kerístos Ié꞉sos 

Sonkwaiáner.

Hebrews 9:27 Onhkwetaʼkwékon ónenk tsi énskak khók tsi 
enhiaiéheie, tánon eʼthò꞉ne ónen Rawenni꞉io 

teshakohiatórethe. 

Ephesians 2:8,9 Asèken nehne Rawenni꞉io rahoténrat tsi 
saniakénton teiahonkóthon ne tewetákwen. Iáh neh 

tehiorihonʼníʼon tsi nahisahiotén꞉en, nók ne tsi Rawení꞉io 
sakówis, neh káti ne tóhsa ónka ahiontatóharakwe.



Romans 10:9,10 Tóhkaʼ enseriwahnírate ne Ié꞉sos tsi 
Roiá꞉ner tánon entesétakwe ne Rawenni꞉io tsi 

sohkétskwen ne kenheiátʼne, ensehseniákenʼne. 

Neh tsi tionkwetákwen ne tionkwariwiʼiosténʼnis tsi 
natethewátereh ne Rawenni꞉io; ne tsi nitewariwahnírats 

neh tionkwaniakéntha. 

John 3:16,17 Aseken ne Niio tsini sakohnoronkȣahon 
nonkȣe, iah tatesakohnonhianiheki nʼenskat ok roȣiraien, 
asakaon tosa aiahiheie tsini iakon tiakaȣetakon raonhake, 

ok eken tanon neh aiakoientake ne raonhake aietsenri 
atsennonniat.

Aseken ne Niio, iah neh tethotoriaton ne Roienha tsi 
ionȣentsiate naiontkaronniate nonkȣe, neh tanon raniente 

naontonseke raonhake aietsenri atsennonniat.



1 John 5:11-13 Ne kíʼ ne kariwanirátʼtsera: Rawenni꞉io 
tesonkwáwi ne ionnheʼónwe atónnhets, tánon kíʼ 

natónnhets neh꞉ne ahoʼiatakweniʼiótsera ne Roiénha. 

Ónka kí꞉ken nikwékon ne Roiénha róien kíʼ natónnhets; 
ónka kí꞉ken ne iáh tenikwékon ne Rawenni꞉io Roiénha iáh 

kíʼ tehóhien natónnhets.

Í꞉se kíʼ iakwahiátonse neh꞉ne aihsewateriéntarake tsi 
sewáien ne ionnheʼónwe atónnhets—tsi nítsion ne 

tetsisewetákwen ne Rawenni꞉io Roiénha. 

